
Nd. 257. Frumvarp til laga [128. mál]
um breyting á lögum nr. 43 14. apríl 1954, um Kirkjubyggingasjóð.

(Lagt fyrir Alþingi á 82. löggjafarþingi, 1961-1962.)

1. gr.
I. málsgr. 2. gr. laganna orðist svo:
Ríkissjóður skal greiða í Kirkjubyggingasjóð eigi lægri upphæð en kr. 1000000.00

á ári næstu 20 ár.
2. gr.

Á eftir 1. málsgr. 3. gr. laganna komi ný málsgrein, svo hljóðandi:
Stjórn sjóðsins er heimilt að hækka lánsupphæðir þær, er um ræðir í 1. málsgr.,

til samræmis við það, sem vísitala byggingarkostnaðar hefur hækkað hverju sinni
frá vísitölu tímabilsins 1. október 1953 til 30. september 1954.

3. gr.
Lög þessi öðlast þegar gildi.

Athugasemdir við lagafrumvarp þetta.
Frumvarp þetta var samþykkt á síðasta kirkjuþingi og er flutt nú að beiðni

biskups.
Samkvæmt 3. gr. laga nr. 43 14. apríl 1954 er hámark lánsupphæðar til nýrrar

kirkjubyggingar ákveðið kr. 1000.00 á hvern fermetra gólfflatar. Vegna þeirra breyt-
inga, sem orðið hafa á verðlagi síðan 1954, er svo komið, að heildarlánsupphæð
hverrar nýrrar kirkjubyggingar svarar engan veginn til þess hluta byggingarkostn-
aðar, sem æUazt var til, er lögin voru samþykkt. Þykir því eðlilegt að miða upphæð
lánveitingar hverju sinni við gildandi vísitölu byggingarkostnaðar til þess að ganga
sanngjarnlega til móts við þarfir á hverjum tíma og svara þeirri úrlausn, sem
lögunum var ætlað að veita.

Til þess að hlutföll haldist hin sömu milli byggingarkostnaðar og lánsupphæðar.
eru hinar nýju úthlutunarreglur nauðsynlegar. Virðist þetta eðlileg og sanngjörn
breyting.

Kr. 1000.00 í byggingarkostnaði 1954 svara til liðlega kr. 2000.00 samkvæmt nú-
gildandi vísitölu byggingarkostnaðar. Má af því sjá, hve mjög skortir á, að Kirkju-
byggingasjóður veiti nú hlutfallslega sömu aðstoð og honum var upphaflega ætlað.

Hefðu úthlutunarupphæðir verið ákveðnar með tilliti til vísitölu ársins 1961,
hefði tvöfaldazt upphæð lána til nýbygginga, en lán til endurbygginga og umbóta
að sjálfsögðu staðið óbreytt. Hefði því þurft kr. 1600000.00 fyrir úthlutun ársins.
Árleg lágmarksþörf Kirkjubyggingasjóðs má því teljast hálf önnur milljón.


